
ᑐᓴᕋᑦᓴᖅ 
 

ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᓯᔪᑦ ᖁᕐᓗᖅᑑᒥ ᐊᑭᑐᔫᑎᓄᑦ ᐱᓕᕆᐊᓄᑦ 
 
ᖁᕐᓗᖅᑑᖅ, ᓄᓇᕗᑦ (ᒪᐃ 23, 2008) – ᓯᕗᓕᖅᑎ ᐹᓪ ᐅᑲᓕᖅ ᐊᒻᒪᓗ ᖁᕐᓗᖅᑑᒧᑦ ᒪᓕᒐᓕᐅᖅᑎ ᔫ ᐊᓚᓐ 
ᐃᕝᔭᒍᑕᐃᓚᒃ ᐅᓪᓗᒥ ᐅᖃᐅᓯᖃᖅᑲᐅᔫᒃ ᑮᓇᐅᔭᖃᖅᑎᑦᓯᓂᐊᕐᓂᕐᒥᒃ ᐱᔭᐅᒋᐊᖃᓪᓚᕆᑦᑐᓄᑦ ᐊᑭᑐᔫᑎᓄᑦ ᖁᕐᓗᖅᑑᒥ. 
$4.102 ᒥᓕᐊᓐ ᐅᖓᑖᓄᑦ ᐊᑐᖅᑕᐅᓂᐊᖅᑐᑦ ᐱᐅᓯᕚᓪᓕᖅᑎᑦᓯᒍᑕᐅᓗᑎᒃ ᓄᓇᓖᑦ ᐃᒪᓕᕆᕕᖓᓂᒃ, ᕼᐊᒻᓚᒃᑯᑦ 
ᐊᓪᓚᕝᕕᖓᓂᒃ, ᖃᖓᑕᔫᒃᑯᕕᒻᒥ ᐃᓪᓗᕋᓛᒥᒃ ᐊᒻᒪᓗ ᑭᒃᑯᑐᐃᓐᓇᐃᑦ ᐊᑐᖅᑐᐊᕋᑦᓴᖏᓐᓂᒃ ᐃᓪᓗᓂᒃ. 
 
“ᑕᒪᓐᓇ ᓇᓗᓇᐃᖅᓯᒍᑕᐅᔪᖅ ᐊᑦᓱᕉᑎᖃᕐᓂᑎᓐᓂᒃ ᓇᓗᓇᐃᖅᓯᓯᒪᒐᓱᐊᕐᓂᕐᒧᑦ ᓄᓇᕗᒻᒥᐅᑦ ᐊᑐᐃᓐᓇᖃᕈᓐᓇᖁᓪᓗᒋᑦ 
ᐱᑕᖃᕆᐊᖃᓪᓚᕆᑦᑐᓂᒃ ᐱᖁᑎᕐᔪᐊᓂᒃ ᓄᓇᓖᑦ ᐱᕈᖅᐸᓪᓕᐊᒍᓐᓇᖁᓪᓗᒋᑦ ᖃᑭᕙᓪᓕᐊᒍᓐᓇᖁᓪᓗᒋᓪᓗ,” ᐅᖃᖅᓯᒪᔪᖅ 
ᓯᕗᓕᖅ ᐅᑲᓕᖅ ᓂᐅᕐᕈᓯᒪᔪᖅ ᖁᕐᓗᖅᑑᒧ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᑐᓅᖅᓯᒪᓪᓗᓂ. “ᐱᓗᐊᖅᑐᒥ, ᐱᓕᕆᐊᖃᖅᑐᒍᑦ 
ᖁᕐᓗᖅᑑᒥ ᐊᑕᓇᙱᑦᑐᓂᒃ ᓴᓗᒪᔪᓂᓪᓗ ᐃᒥᖃᕈᓐᓇᖁᓪᓗᒋᑦ ᐃᓚᒋᔭᐅᖃᑕᐅᓂᐊᕐᖓᑦ ᐃᓅᓯᖃᑦᓯᐊᒃᑲᓐᓂᕈᓐᓇᓂᕐᒧᑦ 
ᑕᒫᓂᒥᐅᓄᑦ.” 
 
ᔫ ᐊᓚᓐ ᐃᕝᔭᒍᑕᐃᓚᒃ, ᒪᓕᒐᐅᓕᖅᑎ ᖁᕐᓗᖅᑑᒧᑦ, ᑐᙵᓱᑦᑎᑦᓯᔪᖅ ᑐᓴᖅᑕᒥᓂᒃ. “ᖁᔭᓕᔪᒍᑦ ᐱᓕᕆᐊᑦ 
ᑲᔪᓯᒍᑕᐅᒍᓐᓇᕐᓂᐊᓕᕐᖓᑕ ᓂᐱᕗᓪᓗ ᑐᓴᖅᑕᐅᓂᖏᓐᓂᒃ ᓄᓇᓕᓐᓂ ᐃᓱᒫᓘᑎᒋᕙᑦᑕᑎᓐᓂᒃ. ᑕᒪᒃᑯᐊ ᑐᓴᖅᑕᕗᑦ 
ᐊᑲᐅᓈᖅᑐᒥᒃ ᐊᑦᑐᐃᓂᖃᕐᓂᐊᖅᑐᑦ ᖃᖓᑕᔫᒃᑯᕕᑦᑎᓐᓂ ᐊᐅᓚᑕᐅᔪᓂᒃ, ᐃᒪᖃᖅᑎᑕᐅᖃᑦᑕᓂᑦᑎᓐᓂᒃ 
ᐃᖅᑲᓇᐃᔭᖅᑎᑎᓐᓄᓪᓗ.” 
 
ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᓯᓂᐊᖅᑐᑦ $450,000 20008-09-ᒥ ᐋᖅᑭᑦᓱᐃᒍᑕᐅᓂᐊᖅᑐᓂᒃ ᐃᒪᓕᕆᓂᕐᒧᑦ 
ᐊᑲᐅᙱᓕᐅᕈᑕᐅᕙᑦᑐᓂᒃ ᖁᕐᓗᖅᑑᒥ. ᓴᓇᔭᐅᒋᐊᖅᓯᒪᓕᕇᖅᑐᖅ ᐋᖅᑭᑦᑕᐅᓯᒪᓪᓗᓂ ᒥᓪᓗᐊᕈᑎᒃᑲᓐᓂᕐᒥᒃ 
ᐊᑐᖅᑕᐅᖏᓐᓇᖃᑦᑕᕐᓂᐊᓕᖅᑐᒥᒃ. ᐱᓕᕆᐊᖑᒃᑲᓐᓂᕆᐊᓖᑦ ᑎᑎᖅᑐᒐᖅᑕᐅᓗᑎᒃ ᓄᑖᖅ ᒥᓪᓗᐊᕈᑎᖃᕐᕕᒃ ᓄᑖᒥᓪᓗ 
ᐃᓂᑖᕐᓗᓂ ᐃᒻᒥᖅᓱᐃᒍᑎ ᓱᓪᓗᓕᖓ. 
 
ᓄᓇᓖᑦ ᓄᑖᒥᒃ ᕼᐊᒻᓚᒃᑯᑦ ᐊᓪᓚᕝᕕᖓᓂᒃ ᓴᓇᕕᐅᓛᖅᑐᑦ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᓯᓗᑎᒃ $3 ᒥᓕᐊᓐᓂᒃ 
ᐊᕐᕌᒎᓐᓂᒃ ᒪᕐᕉᓐᓂᒃ. ᐃᓂᑦᓴᖓ ᐃᓪᓘᑉ ᐆᑦᑐᕋᖅᑕᐅᓪᓗᓂ ᕿᕐᖑᕐᒥᒐᖅᑕᖅ ᑐᙵᕕᖏᓪᓗ ᐊᐅᔭᖅ ᐱᒋᐊᖅᑕᐅᓂᐊᖅᑐᓂ. 
ᐊᑭᑦᑐᕋᐅᑎᒍᑕᐅᓕᕋᔭᖅᑐᖅ ᐱᓕᕆᐊᑉ ᐊᓯᖏᓐᓄᑦ. 
 
ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᓯᓂᐊᖅᑐᑦ $200,000 ᐅᖓᑖᓄᑦ ᓴᓇᒍᑕᐅᓂᐊᖅᑐᓂᒃ ᓱᓇᒃᑯᑖᓄᑦ 
ᑐᖅᑯᖅᑕᐅᓯᒪᕕᒻᒥᒃ ᖁᕐᓗᖅᑑᒥ ᖃᖓᑕᔫᒃᑯᕕᖓᓂ. ᐃᓪᓗᕋᓛᖅ ᑐᖅᑯᖅᑕᐅᓯᒪᕕᐅᖃᑦᑕᓂᐊᖅᑐᖅ ᐊᐳᑏᔭᐃᑎᓂᒃ 
ᓱᓇᒃᑯᑖᓂᒃ ᒥᑦᑕᕐᕕᒻᒥᒃ ᐊᑦᑕᓇᖅᑐᒦᑦᑕᐃᓕᒍᑕᐅᕙᑦᑐᓂᒃ ᐊᐅᓚᑦᓯᒍᑕᐅᕙᑦᑐᓂᓪᓗ. ᑎᑎᖅᑐᒐᖅᑕᐅᒋᐊᓛᖅᑐᑦ 2008-09-ᒥ 
ᓴᓇᔭᐅᒋᐊᓯᓗᓂ 2009-10. 
 
ᑭᒃᑯᑐᐃᓐᓇᕐᓄᑦ ᐊᑐᖅᑐᐊᕋᑦᓴᐃᑦ ᐃᓪᓗᐃᑦ ᖁᕐᓗᖅᑑᒥ ᐱᕚᓪᓕᕐᓂᐊᕐᒥᔪᑦ. ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᓯᓂᐊᖅᑐᑦ 
$452,000 ᓴᓇᒋᐊᕐᓂᕐᒧᑦ ᓄᑖᕐᖑᖅᓯᒋᐊᕐᓂᒧᓪᓗ ᐃᓪᓗᓂᒃ 2008-09-ᒥ. ᐱᐅᓯᒋᐊᖅᓯᓂᐅᔪᑦ ᐃᓚᒋᐊᕈᑎᐅᔪᑦ 
ᐃᓪᓗᓕᐅᖅᑕᐅᕙᓪᓕᐊᔪᓄᑦ 34-ᓄᑦ ᖁᕐᓗᖅᑑᒥ 2006-10-ᒧᑦ. 
 
ᕼᐊᒻᓚᒃᑯᑦ ᐊᓪᓚᕝᕕᑦᓴᖓᑦ ᐊᒻᒪᓗ ᐃᒪᓕᕆᕕᒃ ᐃᓚᒋᔭᐅᖃᑕᐅᔫᒃ ᑮᓇᐅᔭᐃᑦ ᐊᑐᖅᑐᑦᓴᖏᓐᓄᑦ 2008-ᒥ. 
ᑮᓇᐅᔭᖃᖅᑎᑦᓯᓂᐅᔪᓕᒫᑦ ᓇᓗᓇᐃᖅᓯᒍᑕᐅᔪᑦ ᓄᓇᕗᑦ ᒐᕙᒪᒃᑯᖏᑦ ᐊᑦᓱᕉᑎᖃᕐᓂᖏᓐᓂᒃ ᐋᖅᑭᑦᓱᐃᕙᓪᓕᐊᓂᕐᒧᑦ 
ᒪᑭᑕᑦᓯᐊᖅᑐᓂᒃ ᓄᓇᓕᓐᓂᒃ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᒍᓐᓇᖅᑕᐃᑦ: 
ᒪᕆᐊ ᐅ’ᕼᐅᓐ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 
ᓯᕗᓕᖅᑎ ᐹᓪ ᐅᑲᓕᖅ ᐊᓪᓚᕝᕕᖓᓂ 
867 975-5059 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 


